
DIZA' DA' BZOJ ZEDW

Zedw Zape' “Padiox” benne' judio ka' Zej nake' che
Jesus
1 Neda', Zedw, Zapa' le'e “Padiox.” Le'e na'
nbablenle cheZinno kwe' ljezgak benach Israel ka',
na' naslasle dot yeZly6 nga. Naka' wen Zin che Dios,
na' che Xanzo Jesus, Benne' Criston'.

Dios Zonne'yela' Zejni'il cheZo

27i'na'do' ka', kate' gak bi da' gaken chele dan' si'
bian'le'e, Zala' yebélele dot 1aZe'le 3dan' nnézkzelele,
kate' bi da' Zaken chele da' zzi' bian' le'e kan Zejle'le
che Benne' Criston', da' ni Zsedlen le'e gakle zen laZe'
kate' zzdka'le. 4 Le we' laZe' gak dot li laZe' yela' zen
laze' chele, nich gakle benne' Zejni'igekle', na' bi be
yaZjelele che da' ki.

5 Cha' zoa no benne' ladjwle le'e, benne' bi
Zejni'ile' da' ki, Zala' nnable' Dios, na' Dios na'kze
wnezjwe' yela' Zejni'il chie', dan' znezjwe' dot laZe'e
chegak yOgo'te benach ka', na' bi Zek zi'le' gonnen'
cheZo. 6 Na'a, no benne' bi da' znnable' Dios, Zon
byenen chejli'e chie' Le', na' bi gak chope laZe'e.
No benne' Zak chope laZe'e, Zaken chie' kan Zak che
bebe da' zejzen law nisdo' katen' Zak be' da' ztan
nisen', na' nisen' zchen' nile na'le. 7No benne' Zaken
chie' ki bi gak wxén laZe'e bi da' si'e da’ wnezjw
Xanzon' chie'. 8 Bennen' zda laZe'e bi zZel-le' nakle
gone'.

9 Cha' zoa no benne' ljeZZo, benne' Zejli'e che
Benne' Criston’, na' no no nake' yeZly0 nga,
Zala' yebele' dan' ba nake' benne' zaka' law Dios.
10 Benne' ljeZZon', benne' nape' yela' wnni'a, Zala'
yebele' kate' Zon Dios ga biZ Zxen laZe'e dan' nape'.
No benne' Zxen laZe'e yela' wnni'a chie’, gak chie'
kan Zak che yeje yixe'do', la' zdete chen. 11Kinaken,
dan' gak che bennen' kan Zak che yeje yixe'don’,
katen' zla' wbiZ, na' zzeyle'en, na' la' zbiZte yixen',
na' zyinnj yéjedo' chen, na' znitle yela' xtan chen.
Lezka' gaken che bennen' nape' yela' wnni'a, nitle'
kate' ne Zone' Zin Zilje' yela' wnni'a na'.

Da’ zzi' bia' Zo'o

12 Ba nez zen gaken che bennen' zzoele' da' zzi'
bia'le'. Kate' ba beZoje' chawe’, na' gata' yela' nban
da' zejli kanne chie', da' bchebe laZe' Dios wnezjwe'
chegak benne' ka' zej nZi'ile' Le'. 13 Kate' bi da' Zak
cheZo da' Zonen ga yénelZo gonzo da' kegle, bi zZala'
nnazo: “Dios zzi' bi'e Zo'o nich gonzo da' kegle.”
Dios bi zzi' bi'e nit6 benne' nich gone' da' kegle.
14 Na'a, cha' no benne' zoa bi da' Zak chie' da' zzi'
bian'le' nich gone' da' kegle, Zaken ki dan' zze laZe'e
da'kegle,na' da'nibenen ga gonele' gone' da' kegle.
15Da' zze 1d%e'Zo da' kegle Zonen ga ZonZo dola', na'
kate' ba benZo dolan', la' dola' na'ze Zesbagan' Zo'o
zia, da' gonen ga gatZo.

16 Zi'na'do' ka', bi gon laZe'l kwinle. 17 Y6go'te da'
naken chawe’, na' yogo'te da' naken dot da' li, da'
ka' zzi'Zo, za'gaken zaka' Za'le, na' zZojgaken gan zoa
XaZo Dios, Bennen' bene' da' ka' Zelyép yes ya'aba,
da' ka' zchd'gaken, san Le' bi zcha' kwine', na' bi
zche'e kan Zone', na' Zonnteze' da' naken chawe'

cheZo. 18Kan Zénekzele Dios, bene' ga nakZo bendch
kobe chie' ka'. Bkonle' Zin diZa' chien' da' naken
dot da' li, nich gakZo ka to weldp nezw chie' ladjw
yOgo'te benne' ka' benkze' Le'.

Da’' zka'n zenZo Dios da' naken dot li laZe'

19 Che len Zapa' le'e, zi'na'do' ka', yogo'tele Zala'
soale yénlele, san bi Zala' nnétele, na' bi za'atele.
20 Bennen' la' zZa'atie' bi Zone' da' naken chawe'
law Dios. 21 Che len, le wzoa chela'ale yégo'te da' bi
naken chawe', na' yogo'te da' kegle da' nyanle'en
yeZlyé nga, na' lo yela' gaxjw laze' le gon choch
diZan' da' yo'on lo yichj lazdo'le, dan' gak gonen ga
yelale.

22Na'a, le gon kan znna diZa' ni, na' kege chejzé
nagzelen. Cha' yénzelele diza' ni, la' kwinzele gon
laZe'lele. 23 No benne' Zénzele' diZa' ni, na' bi Zone'
kan znnan, benne' ni nake' ka to benne' zwie' lawe'
lo yej wan, 24 dan' zwia kwine', na' zeyeje', na' la'
Zal laZe'tie' kan znne'e. 25 Na'a, no benne' bi Zal
laZe'e da' Zenle', san zzi' lo ne'e da' wnnakze Dios
da' naken dot da' li, da' gak gonen ga yelaZo, na'
cha' ga'ne' choch, na' gonteze' kan znna xtiza' Dios
na', gak chawe' che bennen'lo ydgo'te da' Zone'.

26 Cha' no benne'ladjwle le'e Zekle' naklilaZe' kan
zka'n zene' Dios, san cha' bi Zape chi'e loZe'e nich bi
nnaze'ka', bennen' Zon laZe'l kwine', na' bi Zaz laZe'
Dios kan zka'n zen bennen' Le'. 27 Da' zka'n zenZo
Dios, da' naken dot da' li, na' da' naken li laZe',
naken gaklenzo xkwide' wzebe ka', na' no'le wzebe
ka', katen' Zelzaka' benne' ka', na' nich bi gakzo toze
len da' kegle da' naken che yeZly6 nga.

2

Zala' gak tlebe kan gapZo bendch ka' ba la'ne

1Zi'na'do'ka', cha' Zejle'le che XanZo Jesus, Benne'
Criston’, Benne' zente, bi Zala' wcha'le kan gaple
ba la'ne to to benne'. 2 Cha' chaz to benne' gan
ndoble le'e, na' ngo'e xben ne'e da' naken oro,
na' nakwe' laze' da' zdka'le'en, na' cha' chaz yeto
benne' yache'do', na' nakwe' laZze' ka'ze, 3 na' cha'
gaple ba lane bennen' nakwe' laze' da' zaka'le'en,
na'ye'le-ne': “Wze'len neto' ga nak chawe' ni” san
ye'le benne' yache'don': “Na'ze wzé” o ye'le-ne"
“WZé' lo yo nga.” 4 Cha' ki gonle, na' wcha'le kan
Zaple ba la'ne to to ljeZle, na' gon kwinle ka to
benne' zchi'alaze'e ljeze' ka', na' bi gak chawe' kan
sa'laze'le.

5 Zi'na'do' ka', le wzé nag da' ni. Dios wZekze'
benne' ka' zej nake' yache' yezly6 nga, nich gata'
yela' wnni'a chégake' lawe' Le' dan' Zejlé'gake' che
Benne' Criston’, na' gata' latje chégake' gan znna
bi'e Le'. Gata' chégake' dan' bchebe laZze' Dios
wnezjwe' chegak benne' ka' zej nzZi'ile' Le'. 6 Le'e
zka'nle benach yache' ka' ka'ze, na' Zaple ba la'ne
benne' wnni'a ka'. Benne' wnni'a ka' Zsaka' zi'gake'
le'e, na' zkongekle' le'e Zin. Lezka' zdégake' le'e lo
na'gak benne' yolawe' ka'. 7 Benne' wnni'a ka'
lezka' znne z1'gake' che la Jesus, Benne' Criston', dan'
zaka'le'en,na' kan nzi'le' Zi'n Dios lezka' le'e nzi' lale
zi'n Dios dan' nakle toze len Le'.

8 Zonle da' chawe' cha' Zonle dot kan nak da'
bchi'le Dios Zo'o da' naken blo, dan' nyejwn le'e
yiche, na' znnan: “Zala' Zi'ilo' ljezo' kan nZzi'il
kwino'.” 9 Na'a, cha' zcha'le kan Zaple ba la'ne

to to benne', Zonle dola', na' nbaga'le zia lo xtiza'
Dios, dan' bi Zonle kan znna xtiZe'e. 10 Cha' Zon to
benne' dot kan znna xtiZa' Dios, san cha' wchixle'
kan nak toze da' znna xtiZe'e, ba nbage'e zia che
dot da' znna XtiZe'e. 11 Dios na'kze wnné': “Bi
gono' dola' da' zka'n ditjen yela' zchag na” na'
lezka' wnné': “Bi goto' bendch ka'.” Na'a, cha' bi
Zono' dola' da' zka'n ditjen yela' zchag na’, san Zoto'
benach ka', nbago'o zia che dot da' wnnakze Dios.
12 Kan nnale, na' kan gonle, Zala' gonle dot kan
Zala' gongak benne'ka'wchi'a laZe' Dios 1égake' kan
znna xtiZe'e, da' bchalje' nich yelaZo. 13 Benne' ka'
bi Zeyache' 1aze'gekle' 1jézgake' ka', wchi'a laZe' Dios
légake', na' bi yeyache' laze'le' 1égake', san benne'
ka' Zeyache'laze'gekle' ljéZgake' ka' yezdjgake' chawe'
kate' Dios wchi'a laze'e 1égake'.

Da' Zala' gonZo dan' Zejle'Zo che Jesus

V14 Zi'na'do' ka', bi be zaka' cha' to benne' nnaze':
“Zejli'a che Benne' Criston™ san bi Zone' da' naken
chawe'. Bi gak yeld bennen' cha' nnaze' Zejli'e
chie' Le'. 15 Cha' zej nnita' ljeZZo ka' Zejlé'gake'
che Benne' Criston', na' cha' bi de da' gakwgake',
na' bi de da' gdwgake', 16 na' cha' to benne' ladjwle
le'e ye'ze' légake": “Binlo le yeyéj liZle; ba beljle”
san cha' bi be wnezjwe' chégake' dan' ZelyaZzjele',
bi goklene' 1égake'. 17 Lezka' Zaken che no benne'
znnaze' Zejli'e che Benne' Criston'. Cha' bi Zone' da'
zej nak bian' nak li laZe' kan Zejli'e chie' Le', bi be
zaka' yela' Zejlé' chien'.

18 Wak no benne' yi'e ljeZe": “Le' znno' Zejli'o
che Benne' Criston', na' neda' Zona' da' naken
chawe'. Bi gak wloe'elo' neda' Zejli'o che Benne'

Criston' cha' bi zoa da' naken chawe' da' Zono'.
Neda' wloe'ela' e’ Zejli'a chie' Le' ni'a che da' naken
chawe' da' Zona'.” 19 Le' znno' Zejli'o zoa toze Dios.
Nak chawe' dan' znno'. Lezka' Zejle'gak be' xiwe' ka'
zoe' Le', na' Zzizegaken dan' zZébegaken Le'. 20 Le',
benne' bi be nnezlo'. Zala' nnézkzelo' cha' zoa
no benne' znnaze' Zejli'e che Benne' Criston’, san
bi Zone' da' naken chawe', bi be zaka' yela' Zejlé'
chien'. 21 Nak bia' Bran, xaZo wdé, beZoje' chawe'
law Dios ni'a che da' bene', katen' bdie' xkwide'
Isaak chien' law Dios. Bdie'-be' kan Zongak benach
ka' zdégake' da' zz€ygake' law Dios, la'kze bi bzeye'-
be'. 22 Na'a gak nnézlele kan goken che Bran na'.
Dan' bene' gok bian' bejli'e che Dios. Che len nak
bia' gok li laze' kan bejli'e che Dios ni'a che dan’
bene'. 23 Ki goken, na' nyejw le'e yiche la'y da'
znnan: “Bran bejli'e che Dios, na' Dios ble'ele' da'
bene' ka to da' benen ga beyake' chawe' lawe' Le'.”
Che len wzi' le' “LjeZ Dios.”

24 Na'a, zlé'ekzelele nak bia' ZeZ4j chawe' to
benne'ni'ache da' Zone', na' kege dan' znnaze' Zejli'e
che Dios. 25 Lezka' goken che Rahab, no'len' bi'e
benach ka'latje. Lezka' nak bia' beZoje' chawe' dan’
wzoa to da' chawe' da' bene', dan' bene' katen'
wdape' ba la'ne benne' wialan ka', na' goklene'
légake' nich beyéjgake' nez yoble. 26 Kan Zak che
bela' Zen cheZo cha' bi yo'on be', ba naten, lezka'
nak che da' Zejle'Zo che Benne' Criston' cha' bi zoa
da' Zonen, bi be zakan'.

3

Da’' znna loze'Zo

1Zi'na'do' ka', bi gonte kwinle benne' wsedle ka',
dan' ba nnézkzelele wchi'a laZe' Dios Zo'o zi'le'eZe,
nolzo ZsedlZo benach ka' cha' bi gonzo kan Zzala'
gonZo. 2YOgo'teZo ZonZo da' zan da' zchixelZon. Cha'
bizchixle no benne'lo da' zchalje', nake' dot chawe,
na' gak nna bia' kwine' lo yégo'te da' Zone'. 3 Kate'
Zgo'oZo ya Zod'agak bia ka' nich gonzo ga gongakba'
kan ZénelZo, gak nna bia'Zo 1égakba' nich gongakba'
Zin cheZo. 4 Le wia lezka' kan Zak chegak barkw
ka'. La'kze nakle'e zen to barkw, na' Zakle'e be' da'
zzejen barkwn', san to da' kwide'ze nak xne'e yag
barkwn' da' zzechjen barkwn' nich chejen gate'teze
Zénele bennen' Zse'en. 5 Lezka' nak 16Ze'Zo. La'kze to
da' do'ze naken, da' zen naken da' znna 16Ze'Zon'.
Le wia nga kan Zon to yi'. La'kze to yi'do'ze zbibZo,
wak wzeyen to ya'a zen. 6 Lezka' 16Ze'Zon' naken
ka to yi'. Yogo'te da' bi naken chawe' da' Zaken
yeZly6 nga znna l6Ze'Zon', na' dan' naken toze len
bela' Zen cheZo, che len Zonen ga zbaga' zia dot da’
nakzo. Naken ka zbek yi' da' znna 10Ze'Zo, na' wak
gonen ga nbaga'Zo zia lo yogo'te da' ZonZo, na' dan’'
ki znna 16Ze'Zon', naken kan Zala' yi' da' bxen da’
xiwe'. 7Y0go'te bia yixe' ka', bia zdagakba' lo yo, na'
bia ka' zoa xilgakba', na' bia ka' Zzobe kwingakba' lo
yo, na' lezka' yogo'te bia ka' nnita'gakba' lo nisdo’,
gak nna bia'gak bendch yeZly6 nga légakba', 8 san
bi gak nitd benne' nna bi'e loZe'e, dan' znna 16ze'Zo
da' kegle, na' bi gak no benne' wsejwe' xnezen,
na' znnale'e 16Ze'Zon' da' naken ka nis snia che bele
snia ka'. 9 Len la' 10Ze'Zo na'ze ZliZ chawe'Zo XaZo
Dios, na' lezka' ZliZ ditjZo benach ka', benne' ka' ben
Dios kan nakkze' Le'. 10 Ki naken, len la' 16Ze'Zon'
Zliz chawe'Zo benne' ka', na' Zliz ditjZo benne' ka'.

Zi'na'do' ka', bi Zala' gonZo ki. 11 Cha' zoa to ga Zal
nis dzi', bi Zal nis zene' la' na'ze. 12 Zi'na'do' ka', to
yag higo bi gak kwian da' zbia yag olibo, na' lezka',
to lba uba bi gak kwian da' zbia yag higon'. Lezka',
bi gak gal nis zene', na' nis dzi' nit6 gan Zal nis.

Yela' Zejni'il da’ naken dot li laZe'

13 Cha' zoa to benne' ladjwle le'e, benne' Zake'
da' zenle'e, na' Zejni'ile'ele’, lo yela' gaxjw laZe' chie'
Zala' wloe'ele' nake' ki ni'a che da' chawe' da' Zone'.
14 Na'a, cha' zgé'elele ljeZle ka', na' Zonle Zin nich
wka'n zengak bendch ka' le'e, bi Zala' wka'n zen
kwinle kan nak yela' Zejni'il chelen’. No benne'
Zone' Ki Zon laZe'e, na' bi Zone' da' naken dot da'
li. 15 Yela' Zejni'il ki bi naken da' znezjw Dios,
san che yezlydo nga naken, na' che benach ka'
nnita'gake' yeZly6 nga, na' che da' xiwe'. 16 Benne'
ka' zgé'egekle' ljéZgake' ka', na' Zénegekle' wka'n
zengak benach ka' légake', lezka' Zeldil diZe'e, na'
ZOngake' yogo'te da' kegle ka'.

17 Benne' ka' zej nape' yela' Zejni'il da' znezjw
Dios:

Zongake' da' naken dot chawe, na' Zelbeze'
chawe'do'.

Zej nake' zen laZe', na' zej nake' gaxjw laZe'.

Zeyache' laze'gekle' benach ka', na' zej nake' Zi'i laZe'.

Nak tlebe kan zchi'a 1az7e'gake' 1jé7gake' ka'.

Bi znnégake' chegak ljéZgake' ka'.

18 Benne' ka' Ze' laze'gake' wka'n chdwe'gake' da'

Zaken, zga'ngake' chawe'do’, nich gak chawe' dot da’

zej nake'.

4

Benne'ka' zdan ldze'gake' yela' gape
1;Biz chen' zdil-le, na' zdil diZa'le? Ki Zaken chele
dan' zdan laZe'le da' zan da' zdan laZe'le to tole, na'
che len zdil-lenle JjeZle ka'. 2Da’ zan da' Zénelele, na'
dan' bi zzi'len, che len Zotle bendch ka'. Zze laze'le
da' zej nap ljeZle ka', na' dan' bi zzi'len, che len
zdil diZa'le, na' zdil-le. Bi zzi'le da' Zénelele, dan' bi
Znnablen law Dios. 3 La'kze zoa bi da' znnable, bi be
zzi'le, dan' binak chawe' kan znnablen, dan' Zénelele
da' znnablen nich wkonlelen Zin kan Zaz laZze'zele.
4 Le'e, benne' ka' ba wléj yichjle Dios, ¢Bi nnézlele
cha' zka'n zenle da' ka' zej nnitan' yezlyé nga, ba
beyakle ka to benne' bi zle'ele' Dios chawe'? No
benne' zka'n zene' da' ka' zej nnitan' yeZlyo nga, bi
gak wka'n zene' Dios, na' ba beyake' ka to benne' bi
zle'ele' Dios chawe'. 5 Bi znnaze da' nyejw le'e yiche
la'y, da' znnan: “Dios bene' be' da' nakkzZo nich
gak Zi'ilZo Le', na' Zekle' cheZo cha' zbej yichjZo-ne'”
6Na'a, da' Zonn Dios cheZo nakle'en zen, dan' nyejw
le'e yiche la'y, da' znnan: “Dios Zsejwe' Xnezgak
benne' ka' zka'n zen kwingake', san dot laZe'e Zon
chawe'e benne'ka' zej nake' gaxjwlaze'.” 7 Che len:
Le soa gaxjw laze' law Dios.
Le tile da' xiwe', na' wzonnjen gan zoale.
8Le we' laZe' sbalenle Dios, na' Le' yedjsoOalene' le'e.
Le'e, benne' dola' ka', le gak chawe’, na' biZ gonle
dola'.
Le'e, nolele le'e Zak choplele, na' chope da' nZi'ilele,
le gon chawe' yichj lazdo'le.
9 Le gak nyache' laZe', na' le kwez, na' le kwez
nyache'.
Na'a ZziZele san Zala' kwézZele.

Zebélele san Zala' gak nyache' laZe'le.
10 Le gak gaxjw laZe' law XanZon', na' Le' le'ele' le'e
chawe'.
Bi Zala' nneZo che ljezZo ka'

11 Zi'na'do' ka', bi nnele che ljeZle tole yetole.
No benne' znnie' che ljeZe', na' zbej bi'e da' Zone',
benne' ni znnie' che xtiza' Dios, na' znnie' che da'
wnnakze' Le'. Na'a, cha' zZi'le che xtiZa' Dios, Zon
kwino' benne' zchi'a laZe'en, na' bi Zono' kan znna
xtiZe'e. 12 Na'a, toze nak Dios, Bennen' bchalje'
XtiZe'e, na' lezka' nake' Bennen' zchi'a laZe'e da'
ZonZo. Lekze' gak yeslé' benach ka' o wZia yi'e
benne'ka'. Na'a, ¢nozkze Zon kwino', zbej bi'o ljezo'?

BinnezlZo da' gak wxé wizj

13 Na'a, le wzé nag, nélele znnale: “Wxé wiZ;
chejto’ yeZen', na' soato' ga na' to yiz, na' da' zan
da' ga'wto', na' gote'to', na' ki gata'le'e mezw cheto'.”
14Binnézlele da' gak wxé wiZj. ¢Nakxkze nak chezo,
kan zoaZo yezZly6 nga? NakZo ka bichla da' zlan' to
chi'ido'ze, na' 1a' Zenitten. 15 Che len, ki Zala' nnale:
“Cha’' yénele XanZon', soazo nbanzo, na' to yeto da’'
gonZon.” 16 Na'a, le'e, lo yela' zka'n zen kwin chele
zza'laze'le da' zen da' gonle. Yogo'te da' ki da' Zonlen
zej naken da' kegle ka'. 17 Cha' nnezlZo da' naken
chawe' da' Zala' gonZon, na' cha' bi gonzon, ZonZo
dola'.

S

Zedw Zse'e ldze'gak benne' wnni'a ka'

1 Le'e, benne' wnni'a ka', le kwez, na' le
kwéZeya'a, dan' za' Za 1é'elele yela' yache'. 2 Ba
nbia yi' yela' wnni'a chele, na' beldo' ka' che laze'

ba btégakba' da' Zakwle. 3 Ba nak che meZw oro,
na' mezw plat chele kan nak che ya da' ba wzén
xche'en, na' xche'e na' naken ka to da' Zesbaga' le'e
zia, na' gaken chele ka to yi' da' wZia yin' le'e. Ki
gaken chele dan' bsa' btoble chezle yela' wnni'a
da' yesbagan'le'e zia Za ze lawte Za kate' wchi'a laZe'
Dios le'e. 4Le wia nga. Benne' wen Zin ka', benne'
belapgake' yez chele, znnab y0zgekle' lazjwgake' dan'
bi wdizjwle 1égake’, na' dan' znnabgak benne' wen
Zin ka' ba Zenlen law XanZon', na' Le' zchi'e ni'a ne'e
zan ka'. 5 Bkonlele Zin yela' wnni'a chele lo yeZly6
nga, na' we'j bdawtezle da' znnaze chele. Ben zen
kwinle, san za' Zin Za kwia yi'le. Gak chele kan Zak
che beZe, bia Zenne', ba bZin Za gotZo-ba'. 6 Zchogle
chegak benne' chawe' ka' gatgake', na' légake' bi
zZi'igake' chele le'e katen' Zotle 1égake'.

Zala’gakio zen laZe' na’ wchdljlenZo Dios

7Na'a, zi'na'do' ka', le gak zen laZe' na' zejte Za
yeld' XanZon'. Le wia kan Zon benne' Zaz Za'ne'.
Lo yela' zen laZe' zbeze' yéjwsio', na' yejw che byo'
yejw, na' te na' yelape', na' yez zan yetobe'. 8 Lezka',
zi'na'do' ka, le'e na' Zejle'le che Benne' Criston', le
gak zen laZe', na' le gon choch kwinle, dan' za'
gawze Za yeld' XanZon'. 9 Zi'na'do' ka', bi nnele che
ljeZle tole yetole, nich bi baga'le zia. Le wia nga. Za'
Zin Zayeld' XanZon', Bennen' wchi'a laZe'e da' Zonle.
10 Zi'na'do' ka', le wia kan gok chegak benne' ka'
bchaljgake' lo wlaz Xanzo Dios. Zej nake' ka to da'
zloe'elen Zo'o kan Zala' gakzo zen laze' la'kze sdka'Zo.
11 Na'a, znnaZo chégake' zej nake' benne' ka' gok
yela' ba nez zen chégake', benne' ka' wzdaka'gake'.
Ba bénlele kan gok che Job. Goke' zen laZe' la'kze

wzaka'li'e, na' nnézlele da' ben XanzZo Dios chie'
wdé na'. Xanzo Dios Zeyache' laze'le'ele' Zo'o, na' Ze'
laZe'e Zo'o.

12 Zi'na'do' ka', da' ni da' Zapa' le'e naken to da'
zenle'en, da' znnan: bi gon chochle xtiza'le ni'a che
Bennen' zoe' ya'aba che Dios, na' kege ni'a che da'
zej nnita’ yezly6 nga, na' kege ni'a che bite'teze da’
Zon chochle xtiZa'le ni'a chen. Kate' nnale: “0" Zala'

nnazele: “0'.” Kate' nnale: “0'0” Zala' nnazele: “0'0.”
Ki Zala' gonle, nich bi baga'le zia law Dios.

13 Cha' zzaka' no benne' nake' toze len le'e, Zala'
wchdljlene' Dios. Cha' zoa no benne' Zebele',
Zala' gole' da' Zoe lawn Dios. 14 Cha' no benne'
zake' yizweé', benne' nake' toze len le'e, Zala' wlize'
benne' gole ka', benne' Zape chi'igake' bendach
ka' che Benne' Criston’, nich wchaljlengake' Dios,
na' nndbgekle' Le' yeyone' benne' yizwén'. Zala'
chébgake' le' set, na' wchaljlengake' Dios lo la
Xanzon'. 15 Kate' wchdljlengake' Dios, na' Zejlé'gake'
yeyon Benne' Criston' benne' yiZzwén', naz gon
XanZon' ga yeyase', na' cha' bene' dola', yenit lawe'
le'. 16 Che len, cha' nbdga'le dola' le yexdalapan'
tole len yetole, na' le nnab lo wlaz ljeZle tole yetole
law Dios nich yeyone' le'e, na' yezoj yizwén' da'
Zakle. Da' zchaljlen benne' chawe' Dios, dan' Zone'
dot laZe'e, zdka'le'en. 17 Lias, bennen' bchalje' lo
wlaz Dios Za ni'te, goke' benne' che yeZly6 nga
kan nakZo Zo'o, san katen' bchdljlene' Dios, na'
wnnable' Le' nich bi gak yejw, na' bi gok yejw
lo yeZlyén' chonne yiz yo'o gachje. 18 Wdé na'
bchaljlene' Dios da' yoble, na' beyak yejw, na'
bnezjw da' gozgak benne' ka' wnnita'gake' Za ka'.

19 Zi'na'do' ka', da' ni Zala' nnézlele. Cha' chixle

to benne' nake' toze len ljezZo ka', benne' nonbi'e
da' naken dot da' 1i, na' cha' zoa no benne' gone'
ga yeyat laZe'e, 20 na' bennen' bene' ga beyat
laZe' benne' dolan', bennen' wdie' ga yoble, yeslé'
benne'dolan'lo yela' got, na' gone' ga yenit law Dios
dola' zan da' whaga' bennen'. Ka'kze gaken.

